
guabba aiggobættet di mon digjidi bæstam? mutto si celkke: Barrabas.

22 Pilatus sigjidi celki: maid Jesusin dalle daǥam, gutte Kristusen goččujuvvu? de buokak sunji celkke: adde su russinavllijubmai.

23 Mutto ædnam hærra celki: maid bahai daǥai son dalle? mutto vela æmbo si čuorvvogotte, ja celkke: adde su russinavllijubmai.

24 Mutto go Pilatus oini, i son maidege vuoittam, mutto stuorrab slabma šaddai, de čace son valdi, ja olbmui oainededin gieđaides bassali, ja celki: aššetæbme mon læm dam vanhurskes olbmu varaidi, gæččat di!

25 Ja obba almug vastedi, ja celki: min bagjeli ja manaidæmek bagjeli bottusek su varak!

26 De Barrabas son sigjidi besujussi addi; mutto Jesus son rissijuvvut gočoi; ja russinavllijubmai addi su.

27 De ædnam hærra soattevæǥak Jesus mieldæsek valdde duobmoviessoi, ja obba doake si su birra ravkke.

28 Ja si nulle su, ja purpur biftas su bagjeli bigje.

29 Ja kruono basstelis lanjain si bargedegje, ja su oaivvai bigje, ja soabe su olgiš giti, ja čibbidæsek ala su ouddi manne, ja bilkedegje su, ja celkke: burist dunji, don judalaǯai gonagas!

30 Ja si čolgge su, ja soabe valdde, ja oaive sust cabme.

31 Ja go bilkedam si legje su, de gavte si nulle sust, ja su ječas biftasaid su garvotegje, ja

